
L’OROSCOPO GILLETTE DINT’’A
NOTTE

GILLETTE TRAILER 21 — NANDO THE SCRIBE

’E raggiune ’e ’na femmena campano dint’’a vita soja — e ’e mieje campano dint’a

ogne femmena.

Nun aggio maje cridato ca se puteva cunquistà ’na femmena. Fosse ’na scemenza e

n’offesa pure sulo penzarlo. Ma tuccà ’e leve d’’e debbulezze lloro nun era difficile,

e tutto chello ca tene a che fà c’’o scanusciuto, c’’a magia, cu ll’alchimia, pe lloro è

stato sempe n’attrazzione forte assaje.

Fuje ’o presidente d’’a squadra mia ’e rugby — n’ommo ca m’aveva visto crescere e

ca sapeva buono buono cierte capacità meje cognitive, emotive ed empatiche — a

me dicere ca putevamo mettere ’mpiede n’affare nuovo.

Isso affittava n’appartamento, se metteva nu turbante indiano, e i’ facevo ’o

veggente — no ’o mago, pecché nun tenevo ’a laurea. Ahahaha.

L’idea me pigliaje ’e capa. Ma quanno me dicette ca ce facevamo pavà, avette ’a

dicere ’e no. Chesto trasiva dint’a cchiù reate d’’o codice penale — e ’a famiglia mia

a chillu codice ll’aveva sempe tenuto d’uocchio, tanto ca ’o teneva dint’’a casa,

proprio ’ncopp’’o libbro santo: ’a Bibbia.

Accussì truvaje ’na variabbile. Dicette ca chesta prova ’a putevamo fà fora ’e

qualunque appartamento, dint’’a vita ’e tutt’’e juorne — e ’n cagno ce sarriamo

pigliate sulo ’e grazie femminile, pe gentile cuncessione. Sulo chelle.

L’Oroscopo era ’o punto ’e partenza: ’e 12 segne d’’o zodiaco cu ’e caratteristiche

principale lloro, a grosse linee — e ’o riesto se faceva c’’a farina d’’o sacco suojo.

Quanno ’ncopp’’o treno ’a Reggio Calabria a Milano ’o vedette fà ll’ammore dint’’o

scumpartimento cu ddoje monache, capette subbeto ’a forza d’’o messaggio — e ’a

chillu mumento aggio sempe operato secondo ’e disposiziune d’’a Santa Mamma

Chiesa.

Nando

2


